
1 Tungkol saan ang Circular na ito?

Itinatakda ng Circular na ito ang clinical at pharmaceutical standards para sa
PhilHealth Yaman ng Kalusugan Program (YAKAP). Inilalatag nito ang mga
pamantayan sa pagbibigay ng primary care services, pagrereseta at pagbibigay ng mga
gamot, patient referral at navigation, at mga quality assurance mechanism upang
matiyak ang ligtas, epektibo, at maayos na paghahatid ng serbisyong pangkalusugan.

2 Kailan magiging epektibo ang Circular na ito?

Magiging epektibo ang Circular labinlimang (15) araw matapos itong mailathala sa
Official Gazette o sa isang pahayagang may pangkalahatang sirkulasyon.

3 Sino-sino ang saklaw ng Circular na ito?

Saklaw ng Circular na ito ang lahat ng YAKAP Clinics, YAKAP Physicians, GAMOT
Facilities, Cancer Screening Providers, at iba pang healthcare provider sa ilalim ng
YAKAP.

4 Ano ang mga pangunahing serbisyong kailangang ibigay ng mga YAKAP Clinic?
Ang mga YAKAP Clinic ay kinakailangang magbigay ng mga sumusunod na serbisyo:

e First Patient Encounter (FPE);

e Empanelment;

e Paunang assessment, pagkolekta ng health data at risk profiling;
e Primary care consultations, laboratory tests, at mga gamot;

e Pagre-refer sa mas mataas na antas ng pasilidad at iba pang primary care
services tulad ng tuberculosis treatment, maternity care, oral health services,
at cancer screening; at

e Paglikha at pagpapanatili ng patient/client health records.

5 Ano ang First Patient Encounter (FPE)?

Ang FPE ay ang unang pakikipag-ugnayan ng isang kwalipikadong benepisyaryo sa
YAKAP Clinic sa loob ng isang taon kung saan kinukuha at/o ina-update ang
pangunahing health data upang matukoy ang mga panganib sa kalusugan. Hindi pa
ito itinuturing na konsultasyon.

6 Ano ang Empanelment?

Ang Empanelment ay ang pagtatatag ng pormal na ugnayan sa pangangalaga sa
pagitan ng mga benepisyaryo at ng kanilang napiling YAKAP Clinic matapos
makumpleto ang FPE at mapirmahan ang Mutual Care Agreement (MCA) o YAKAP
Empanelment Slip (YES). Sa pamamagitan nito, nagkakaroon ng mutual
accountability at tuloy-tuloy na clinical relationship ang pasyente at provider.

7 Ano ang Rational Drug Use?

Ang Rational Drug Use ay ang prinsipyo na ang pasyente ay dapat makatanggap ng
mga gamot na naaangkop sa kanyang klinikal na pangangailangan, nasa tamang
doses, sapat ang panahon ng gamutan, at may pinakamababang gastusin para sa
kanya at sa komunidad habang nananatiling ligtas at epektibo ang paggamot.

8 Ano ang Inappropriate Polypharmacy?

Ang Inappropriate Polypharmacy ay ang kondisyon kung saan may isa o higit pang
gamot na inireseta kahit hindi na kailangan o hindi naman talaga kinakailangan.
Nangyayari ito kapag: (a) walang ebidensiyang batayan para sa paggamit ng gamot,
nag-expire na ang indikasyon, o hindi kinakailangang mataas ang doses; (b) hindi
naaabot ng isa o higit pang gamot ang inaasahang layunin ng paggamot; (c) ang isa o
kombinasyon ng ilang gamot ay nagdudulot ng masamang epekto (adverse drug
reactions) o naglalagay sa pasyente sa panganib nito; o (d) hindi kaya o hindi nais ng
pasyente na inumin ang isa o higit pang gamot ayon sa itinakdang paraan.

9 Ano ang Therapeutic Duplication?

Ang Therapeutic Duplication ay ang pagrereseta ng dalawa o higit pang gamot para sa
parehong indikasyon o layunin nang walang malinaw na pagkakaiba kung kailan dapat
ibigay ang bawat gamot.

10 Maaari bang magreseta ang mga YAKAP Provider ng gamot na walang kaugnayan sa
kasalukuyang kondisyon o diagnosis ng pasyente?

Hindi. Ang lahat ng gamot na irereseta at ike-claim sa ilalim ng PhilHealth GAMOT
ay dapat may kaugnayan sa kasalukuyang kondisyon o diagnosis ng pasyente. Ang
mga gamot na hindi kaugnay ng kasalukuyang kondisyon ng pasyente ay hindi
kwalipikado para sa claims sa ilalim ng GAMOT Program.

11 Ano ang itinakdang limitasyon sa pagrereseta ng oral antimicrobial medications?

Ang mga reseta para sa oral antimicrobial medications ay hindi dapat lumagpas sa
labing-apat (14) na araw.

12 Ano ang dapat gawin ng GAMOT facility kung lalagpas sa dispensing limit ang gamot
ng pasyente?

Dapat payuhan ang pasyente na bumalik sa kanyang primary care physician upang
masuri kung dapat nang itigil o ipagpatuloy ang gamutan.

13 Maaari bang mag-dispense ng gamot sa ilalim ng PhilHealth GAMOT ang isang hindi
rehistrado o lisensiyadong pharmacist?

Hindi. Ang mga gamot sa ilalim ng PhilHealth GAMOT ay maaari lamang i-dispense
ng mga rehistrado at lisensiyadong pharmacist at kapag may valid na reseta mula sa
isang YAKAP physician.

14 Ano ang “Five Rights” na kailangang tiyakin ng mga pharmacist sa GAMOT Facilities
bago mag-dispense ng gamot?
Kailangang tiyakin ng pharmacist ang mga sumusunod na Five Rights bago mag-
dispense ng gamot:
e Right Patient
e Right Drug
e Right Dose
e Right Route
e Right Time
15 Bakit kailangang lumipat sa Electronic Medical Records (EMR) ang mga YAKAP
Clinic?
Ang mga YAKAP Clinic ay kailangang lumipat sa paggamit ng EMR upang mapadali
ang dokumentatsyon, matiyak ang epektibong koordinasyon at tuloy-tuloy ang
pangangalaga sa mga pasyente.
16 Ano ang Medical Prepayment Review?
Ang Medical Prepayment Review ay ang proseso ng pagsusuri at pag-evaluate ng
clinical data bago bayaran ang claims upang matukoy kung ito ay sumusunod sa mga
polisiya ng PhilHealth at sa mga accepted na medikal na pamantayan.
17 Anong mga oversight mechanism ang maaaring ipatupad ng PhilHealth upang

matiyak na ang mga benepisyo ng YAKAP ay naibibigay alinsunod sa itinakdang
clinical at pharmaceutical standards?

Maaaring magpatupad ang PhilHealth ng pre-payment review, medical post-audit, at
pre-authorization upang matiyak na ang mga benepisyo ng YAKAP ay naibibigay nang
tama at alinsunod sa mga itinakdang clinical at pharmaceutical standards.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670 |
Globe: 0917 127 5987, 0917 110 9812
PhilHealth Website: www.philhealth.gov.ph

This FAQ is based on PhilHealth Circular No. 2026-0007 on the Clinical and Pharmaceutical Standards for
PhilHealth Yaman ng Kalusugan Program (YAKAP). For the latest updates, please visit the PhilHealth website or
contact the nearest PhilHealth Regional Office or Local Health Insurance Office.

